
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության Կառավարության 2020 թվականի դեկտեմբերի 23-ի թիվ 2121-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության Կառավարության 2020 թվականի դեկտեմբերի 23-ի թիվ 2121-Ն որոշման մեջ փոփոխություններ և լրացումներ կատարելու մասին» Կառավարության որոշման ընդունման անհրաժեշտությունն պայմանավորված է աշխատանքի և սոցիալական հարցերի նախարարության (այսուհետ՝ Նախարարություն) կանոնադրական խնդիրների, գործառույթների պատշաճ իրականացման, ձևավորված պարտավորությունների մարման,  ինչպես նաև նախարարության ենթակայության շուրջօրյա խնամք և պաշտպանություն իրականացնող հաստատությունում՝  Վարդենիսի նյարդահոգեբանական տուն-ինտերնատում, կաթսայատան ծխատարի վերանորոգման համար անհրաժեշտ շինարարական նյութերի ձեռքբերմամբ։  

2. Առկա խնդրի առաջարկվող լուծումը
1.Նախագծով նախարարության բնականոն գործունեության ապահովման համար առաջարկվող՝
1  Սերվերների ձեռքբերումը պայմանավորված  է. 
Աշխատանքի և սոցիաալական հարցերի նախարարության համակարգչային տեխնիկայի աշխատանքը սպասարկող սերվերները ֆիզիկապես և բարոյապես խիստ մաշված են, սակայն նաև ավելի են վտանգվում նրանց աշխատանքի ռիթմը և անխափանությունը հոսանքի հաճախակի անջատումների և հոսանքի մատակարարման անխափան սնուցման սարքերի (UPS) մաշվածության պատճառով: Խնդիրները որոշ չափով լուծելու նպատակով  նախարարությունը իր հնարավորությունների սահմաններում վերանորոգել է սերվերների աշխատանքը սպասարկող և հոսանքի մատակարարման անխափան սնուցման սարքերը, սակայն երկար ժամանակահատվածի կտրվածքով դա խիստ մասնակի լուծում է, քանի որ սերվերների խիստ մաշվածության հետևանքով պահպանվում են հետևյալ վտանգները .
ա) սերվերների անջատման արդյունքում համակարգչային լոկալ ցանցը և համացանցը դառնում են ժամանակավորապես անհասանելի (վտանգվում են համակարգի աշխատանքը և վերջնաժամկետների պահպանումը, դանդաղում են աշխատանքի տեմպերը, վնասվում եմ համակարգչային ծրագրերը ու սերվերային համակարգչային և հարակից տեխնիկան).
բ) սերվերների խափանման դեպքում, վտանգվում է տվյալների էլեկտրոնային բազաների պահպանման գործառույթները, ինչպես նաև՝ տեղեկատվության պարբերական հայելային պատճենահանումների համար լուրջ վտանգ է առաջանում, որի արդյունքում տվյալների բազաների կորուստի լուրջ խնդիր է ծագում. 
գ) նախարարության կանոնադրական գործառույթների իրականացմանը ներկայացվող պահանջների տեսակետից չեն բավարարում գործող սերվերների տեխնիկական պարամետրերը համակարգչային տեխնիկայի առկա քանակի, անձնակազմի (հետևաբար նաև՝ համակարչային տեխնիկայի) աշխատանքի ռիթմի և լարվածության պայմաններում:
Նշված ռիսկերի չեզոքացման և խնդիրների լուծման նպատակով առաջարկվում է գնել նոր՝ դրանց աշխատանքին ներկայացվող պահանջների տեսակետից համապատասխան նվազագույն պարամետրերով օժտված սերվեր արդեն խիստ մաշված, տեխնիկական պարամետրերով շատ հնացած և խափանման ռիսկի ենթակա սերվերները փոխարին։
 Համակարգչային սերվերների և ցանցային երթուղագծիչների ձեռքբերման համար կպահանջվի 7,500.0 հազար դրամ։ 
2) Դեկորատիվ ցուցասեղանների և ցուցատախտակների ձեռքբերումը և տեղադրումը պայմանավորված  է.
Դեկորատիվ ցուցասեղանների և ցուցատախտակների ձեռքբերման անհրաժեշտությունը բխում է աշխատանքի և սոցիալական պաշտպանության ոլորտում իրականացվող  բարեփոխումների և ծրագրերի վերաբերյալ բուկլետների, տեղեկագրերի, պաստառների, հարցուպատասխանի գրքույկների և այլնի տեսքով քաղաքացիներին լիարժեք և ամբողջական տեղեկատվություն տրամադրելու հանգամանքից։
Աշխատանքի և սոցիալական հարցերի նախարարությունում այս պահին առկա ապակեպատ ցուցասեղանները հնարավորություն չեն տալիս պատշաճ կերպով ներկայացնել տեղեկատվությունը։ Ցուցասեղանները հնարավորություն չեն տալիս արդյունավետ ներկայացնել տեղեկատվական նյութերը։  
Կարևորելով աշխատանքի և սոցիալական պաշտպանության ոլորտում իրականացվող փոփոխությունների վերաբերյալ արդյունավետ հանրային իրազեկման ապահովումն՝ անհրաժեշտություն է առաջացել ձեռք բերել նոր դեկորատիվ ցուցատախտակներ և ցուցասեղաններ։ Դրանք հնարավորություն կստեղծեն ներառել հանրային իրազեկման միջոցառումների շրջանակում իրականացված ավելի շատ տպագրական աշխատանքներ՝ բուկլետներ, տեղեկագրեր, հարցուպատասխանի գրքույկներ, ինչպես նաև մատչելի կլինեն հաշմանդամություն ունեցող և տարեց անձանց համար (ցուցասեղանների բարձրությունը հարմար կլինի սայլակից օգտվող քաղաքացիներին, ցուցասեղանների ներքին հատվածը կլինի լուսավորված՝ մատչելի տարեցներին)։
 Դեկորատիվ ցուցասեղանների և ցուցատախտակների ձեռքբերման և տեղադրման համար կպահանջվի 1,500.0 հազար դրամ։
3) Ձևավորված պարտավորությունների մարումը պայմանավորված  է.
Նախարարության նախկին բժշկասոցիլական փորձաքննության գրասենյակի (ներկայիս ՄՍԾ բժշկասոցիալական փորձաքննության և աջակցող միջոցներով ապահովման վարչության) ԲՍՓ հանձնաժողովների համար պայմանագրերի համաձայն վարձակալած տարածքների վարձավճարների վճարման մասով 1,095.0 հազար դրամ 
- «Ռ. Հարությունյանի անվան Աբովյանի բժշկական կենտրոն» ՓԲԸ-ին չի վճարվել 2021 թվականի ապրիլ ամսից մինչև դեկտեմբերը ամիսը ներառյալ ընկած ժամանակահատվածի համար կուտակված պարտավորությունները՝ ամսական 55 000 դրամ, 9 ամսվա համար՝ 495 000 դրամ
- «Գյումրու Էնրիկո Մատտեի անվան պոլիկլինիկա» ՓԲԸ-ին՝ ապրիլ ամսից մինչև օգոստոս ամիսը ներառյալ ժամանակահատվածի համար (վճարվել է սեպտեմբեր ամսից մինչև դեկտեմբերը ներառյալ ժամանակահտվածի վարձավճարները), ամսական՝ 120 000 դրամ, 5 ամսվա համար՝ 600 000 դրամ: 
Վարձակալած տարածքների վարձավճարների վճարման համար կպահանջվի 1,095.0 հազար դրամ։
2. Նախարարության ենթակայության շուրջօրյա խնամք և պաշտպանություն իրականացնող հաստատությունում՝  Վարդենիսի նյարդահոգեբանական տուն-ինտերնատում, անհրաժեշտ շինարարական նյութերի ձեռքբերումը պայմանավորված է կազմակերպության կաթսայատան ծխատարի վերանորոգման անհրաժեշտությամբ՝ ծխատարի հիմքն ամբողջապես քայքայվել է և կարող է ցանկացած պահի ընկնել ցած։ 
Շինարարական նյութերի ձեռքբերման համար կպահանջվի 932.0 հազար դրամ։
Վերոգրյալ փոփոխությունները առաջարկվում է կատարել «1117 Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11003  Հանրային իրազեկման միջոցառումների իրականացում» միջոցառման գծով նվազեցնելով 1,500.0 հազար դրամ (67 րոպե հեռուստահաղորդումներ) և «1141  Ընտանիքներին, կանանց և երեխաներին աջակցություն» ծրագրի «12002. Կենսաբանական ընտանիք տեղափոխված և հաստատություն մուտքը կանխարգելված երեխաների ընտանիքների բնաիրային օգնության փաթեթի տրամադրում» միջոցառումից նվազեցնելով 9,527.0 հազար դրամ (30 շահառու)։ Նվազեցվող գումարները ձևավորվել են 2022 թվականի համար հայտարարված մրցույթների արդյունքներով։ Արդյունքային ցուցանիշների նվազեցումը չի անդրադառնում ծրագրերի կատարման վրա, քանի որ գործող պայմանագրերը ամբողջությամբ բավարարում են առկա պահանջարկը։

3. Կարգավորման առարկան
Նախագծի ընդունումը կապահովվի աշխատանքի և սոցիալական պաշտպանության ոլորտում իրականացվող փոփոխությունների վերաբերյալ արդյունավետ հանրային իրազեկումը, նախարարության սերվերային սենյակի անխափան աշխատանքը, վարձակալած տարածքների վարձավճարների վճարումը։ Միաժամանակ ներկայացվող նախագծով կապահովվի նախարարության ենթակայության շուրջօրյա խնամք և պաշտպանություն իրականացնող հաստատությունում՝  Վարդենիսի նյարդահոգեբանական տուն-ինտերնատում, կաթսայատան ծխատարի՝ որի հիմքն ամբողջապես քայքայվել է և կարող է ցանկացած պահի ընկնել ցած, վերանորոգման համար անհրաժեշտ շինրարարական նյութերի ձեռքբերումը։

4. Նախագծի մշակման գործընթացում ներգրավված ինստիտուտները և անձինք
Նախագիծը մշակել է աշխատանքի և սոցիալական հարցերի նախարարությունը:

5. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի Նախարարության բնականոն գործընթացը, կբարելավվի Նախարարության համակարգչային տեխնիկայի աշխատանքը, որի արդյունքում նախարարության առջև դրված խնդիրների պատշաճ կատարումը, ինչպես նաև հնարավոր կլինի մեղմել տարեց և (կամ) հաշմանդամություն ունեցող անձանց տրամադրվող խնամքի ծառայությունների մատուցումը, քանի որ ապրանքների ձեռքբերումը և օգտագործման արդյունքում կբարելավվի նրանց ամենօրյա խնամքը ու կենցաղը։

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2022 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:
	
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և(կամ) այլ ռազմավարություններ.
Նախագիծը բխում է ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի «4.6 Աշխատանքի և սոցիալական  պաշտպանություն» բաժնում նախատեսված առաջնահերթություններից, այն է՝ ընդլայնվելու են պետական հատվածի  աշխատողների սոցիալական երաշխիքները և շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում կատարվելու են շահառուների արժանապատիվ կենսական պայմանների ապահովման համար անհրաժեշտ բարեկարգման աշխատանքներ։

